
қазақ тілі мен әдебиеті пәнінің мұғалімі

Бүгінде халықаралық салыстырмалы зерттеулер оқуға деген көзқарасты түбегейлі өзгертті. Қазір оқу - жалпы білім беретін мектепте жинақталған маңызды метапәндік дағдылардың бірі және «мәтін» ұғымымен тығыз байланысты.
PISA зерттеулер тұжырымдамасына сәйкес, оқу сауаттылығы, өзін-өзі оқытуға және заманауи ақпараттық өркениет өміріне толыққанды араласуға қажетті негізгі қабілет болып табылады.
Осыған орай елімізде қоғамдық сананы жаңғырту бойынша ауқымды жұмыс жүргізілуде.
Бүгінгі жасөспірімдерге оқылым іс-әрекеті оқу техникасын меңгерумен ғана шектелмейтінің, сауатты оқылым- адамның өмірдегі табысқа жету құралы екендігін нақты іспен ұғындыру- ұстаздың, оның ішінде, бастауыш пен тіл маманының міндеті. Бала оқып үйрену әдісін меңгеріп, бірден оқығанын түсініп кете қоймайды, ол уақыт келе қалыптасады. Ал мәтін – қазақ тілін оқыту барысында үлкен орын алатын оқыту нысаны. Біріншіден, тілден білім беретін материал оқыту мәтіндері түрінде болса, екіншіден, жаттығулардың тұтас мәтін түрінде берілуі де мәтінмен орындалатын жұмыстардың сараланып жүйеленуін қажет етеді.
Мәтіннің қызметін таныту – оқушыға тіл бірліктерін функционалдық тұрғыдан танып-білуіне, сол арқылы логикалық ойлауы бірізді қалыптасуына мүмкіндік береді. Осыған байланысты мұғалім мәтінмен жұмысты жүйелі жүргізгенде және оқушының сауатты оқу дағдысын қалыптастыра білгенде ғана нақты нәтижеге қол жеткізе алады.
Мәтін материалын түсінуді жеңілдету үшін мұғалім оқушыларды әртүрлі ақпаратты есте сақтау ережелерімен таныстырып, жүйелі түрде мәтінге байланысты жаттығу жұмыстарын жүргізіп отыру керек. 
Мәтінді қабылдау қабілетін жақсартудың негізгі әдісі - мәтінді талдау.
Оқу біліктілігі мен дағдыларын қалыптастыру үшін:
· мәтіннің негізгі ойын, оның идеясын түсіну; 
· өз көзқарасын ауызша немесе жазбаша түрде жеткізу. 
Мәтінмен жұмысты ұйымдастыруда, келесі кезеңдерді ескерген жөн.
1 - кезең. Мәтінді оқығанға дейінгі жұмыс кезеңі (5-10 минут).
Жаңа мәтінмен танысуды алдымен болжаудан бастау. Оқушыларды мәтіннің мағыналық, тақырыптық, эмоционалдық бағытын анықтаудан бастап, сабақтың мақсаттарын анықтаумен аяқтау. 
2-кезең. Мәтінмен жұмыс кезеңі (15-20 мин). 
1. Мәтінді алғашқы оқу. Оқушының жасын және мүмкіндігін, мәтіннің ерекшеліктерін ескере отырып, мұғалімнің таңдауы бойынша, өз бетінше оқытуды, оқу-тыңдау, аралас оқуды ұйымдастыру. Мәтіннен алған алғашқы әсерін анықтау. Мысалы: сұхбаттасу, негізгі әсерлерді белгілеу, сұрақтарға жазбаша жауап беру т.б. 
2. Мәтінді қайталап оқу. Мәтінді тұтас немесе бөлімдерін қайталап баяу, ойланып оқу. Мәтінге сұрақ қою. Мәтінді түсіндіріп, оның әрбір мағыналық бөлігін нақтылайтын сұрақ қою. 
3. Мәтінді мазмұндау. Оқығанды түйіндеу. Оқушылардың әдеби шығармалардың мазмұны туралы жорамалдарын мәтін бойынша түпкілікті тұжырымдармен сәйкестігін анықтау. Мәтіннің жекелеген үзінділеріне (қажет болған жағдайда) назар аудару, мәнерлеп оқу. Мәтінге жалпылама сұрақ қою. 
3-кезең. Мәтінді оқығаннан кейінгі кезең (10-15 мин).
1. Мәтін бойынша әңгімелесу. 
Оқыған мәтінді ұжымдық талқылау, пікірсайыс. Оқырманның авторлық ұстаныммен шығарманы түсіндіруі. Мәтіннің негізгі идеясын немесе оның негізгі мағыналарының жиынтығын қалыптастыру. 
2. Қосымша көздердегі оқулық материалдарымен жұмыс жасау. 
3. Тақырыппен, иллюстрациялармен жұмыс істеу. Тақырыптың мәні мен шығарма иллюстрацияларын талқылау. Суретші – иллюстратордың көзқарасын оқушылардың көзқарасымен салыстыру.
4. Білім алушыларға шығармашылық тапсырма орындату. Тапсырмалар балалардың мәтінге эмоционалдық қатынасын анықтауға, мәтіннің мазмұнын түсінуге, олардың қиялын дамытуға бағытталуы керек.
Балалар бастауыш сыныптан бастап мәтінмен жұмыс түрлерімен танысады. Дегенмен білім алушылар мазмұнына сай ақпараттарды анықтау, тапсырмаларды орындау кезінде қателесіп жатады. Мәтінді түсінудің негізгі әдістерінің бірі, білім алушылардың өздігінен сұрақтар қоюы және оған жауап іздеуі болып табылады. Сұрақ қою барысында оқушы материалды талдап, оны мұқият зерделейді, бастысы ақпаратты бөліп алып, оған үнемі түсінікті болып табыла бермейтін жаңа байланыстарды байқайды, өзінің әлсіз жақтарын тауып, олардың орнын толтыруға тырысады.
Оқыған мәтінді тыңдауға және ой жүгіртуге үйрету қажет. Оқушының мәтінді қаншалықты түсінгенін білу үшін келесі негізгі сұрақтармен тапсырмаларды пайдаланған дұрыс: 
Қарапайым сұрақтар. Оларға жауап беру барысында білім алушылар мәтіндік ақпараттарды шығарады. 
Нақтылау сұрақтары. «Сіз мынаны айтасыз ... ?», «Егер, мен дұрыс түсінсем, онда ...» деген сөздерден басталады. Әңгімелесушіге өз айтқандарына қатысты кері байланыс ұсыну. Түсіндірме сұрақтар. «Неге?» деген сөздерден басталады. Себеп-салдарлық байланысты анықтауға бағытталған. Шығармашылық сұрақтар. «Егер, ... не өзгерер еді?», «Сіз қалай ойлайсыз, оқиғалар қалай дамитын болады?» сөздерінен басталады. Бағалау сұрақтары. «Неге бір нәрсе жақсы, бір нәрсе жаман?», «Бір кейіпкердің екіншісінен қандай айырмашылығы бар?». Аталған немесе өзге де оқиғаларды, құбылыстарды, фактілерді бағалау өлшемдерін (критерийлерін) анықтауға бағытталған.
Тәжірибелік сұрақтар. «Кейіпкердің орнында сіз қалай әрекет етер едіңіз?» Теория мен тәжірибе арасындағы қарым-қатынасты орнатуға бағытталған.
Кешігетін болжау. 
Сабақтың басында мұғалім жұмбақ жасырады (таңғажайып факт туралы баяндалады), оның шешімі (түсіну арналған кілт сөз) сабақта жаңа материалмен жұмыс істегенде ашылады. 
Тапсырма құру. 
Бұл әдіс оқулықпен өз бетінше жұмыс істеу үшін өте тиімді. Оқушылар мұғалімнің рөлін сомдап, оқу тапсырмаларын жасайды. 
Блум текшесі.
Текшенің қырында сұрақтарға кіріспе сөз жазылған: «Неліктен», «Түсіндір», «Атауын айт», «Жалғастыр», «Ойлап тап», «Бөліс». 
Мұғалім (немесе оқушы) текшені ортаға тастайды. Текше құлайтын жағында оқу материалдарына тұжырымдалған сұрақтар болу керек. 
Сарапшы.
Оқушыға оқулықтың мәтінімен жұмыс істеу емес, басқа қосымша материалдармен жұмыс істеу қиынырақ болуы мүмкін. Міне, бұл жағдайда оқушылар оқулықпен жұмысты механикалық емес, шығармашылықпен жасай алатындай етіп тапсырмалар ойластыру керек. 
Мәтінге жоспар құру.
Біріншісі - қарапайым жоспар жасату. Мәтінді құрайтын ережелердің, сюжеттердің, фактілердің тізбесі ортақ айдарлардағы элементтердің тиісті топтастырылуына әкеледі. Екінші жол - егжей-тегжейі ретімен жоспар құру. Ең маңызды тақырыптардың шекарасында нүктелер, сызықтар, астын сызу, маркерлермен нөмірлеу, жолақ арқылы жазу - бұл жазу кестесіне қойылатын негізгі талаптар.
Тезис жаздырту.
Тезис жазу тәсілі. 1.Түпнұсқалық және қосымша тезистерді бөлектеу қажет.Ол үшін мәтінді баяу оқыту қажет. Мазмұнының және формасының барлық мүмкіндіктерін түсіну үшін бірнеше рет оқылым қажет болуы мүмкін. Содан соң «Автор не айтқысы келді?» деген сауалға мұқият жауап береміз. Мәтіннің құрылымдық бөліктеріне мәтін ішіндегі дәйекті ойларды келтіреміз. Бұл жеке ойлар тезистердің негізі болып табылады. 
Басқа жоспарлардан өзгешелігі тезис жоспары әр элементтің ерекше атауын талап етпейді: олар тезистерді тұжырымдайды. Мәтінді реттеліп қойған тәртіппен, дәйекті түрде жазады.
Тезис жоспарын жасаудың ең қарапайым тәсілі - бұл шағын параграфтарға бөлінген қарапайым мәтін. 
Мәтін бойынша тезистік жоспар төмендегідей ретпен көрініс табады:
қысқаша тұжырымдамалардағы мазмұнның мәнін білдіреді, мазмұнды толық ашуға мүмкіндік береді. Тезис түрінде жазбаларды меңгеруді бастағаннан кейін, мәтін авторы дәлелдейтін идеяны дәл анықтайтын жерлерді белгілеу үшін пайдалы. Тезистерді міндетті түрде нөмірлеу керек, авторлық шешім жазылып, сақталады. Дәптерге жазғанда, тезисті бірінен-бірін бөліп, жол тастап жазады, сонда оны пайдалану ыңғайлы болады. 
Конспект жаздырту. 
Коспект мазмұнның қысқаша, дәйекті көрсетілімі болып табылады. Оның негізі - жоспар, тезистер және үзінді көшірмелер.
Әңгіме жаздырту.
Әңгіменің мақсаты қандай? Оқырманға бұл әңгіменің қандай пайдасы болуы мүмкін? Ол оқырманға не береді? Алдымен осы туралы ойлау керек?
Әңгімені жазбас бұрын мына мәселелерді анықтап алу қажет:
Әңгіменің негізгі иедясы қандай?
Әңгімелеуде қандай детальдар маңызды?
Уақытты қандай сөздермен берген дұрыс?
Қазіргі заман талабына сай оқушылардың мәтінмен жұмыс жасау арқылы нәтижесінде сапалы да саналы білім алуына ықпал етуші әдістерді пайдалануда ғылыми-техникалық прогрестен қалыспай, жаңа педагогикалық инновацияларды орынды дер кезінде қабылдап, өңдеп, нәтижелі пайдалана білу – әрбір ұстаздың негізгі міндeті бoлып табылaды.

